
1.
Опис на состојбите во областа и дефинирање на проблемот

1.1
Опис на состојбите 
 
Со Законот за архивски материјал („Службен весник на Република Македонија“ бр. 95/12, 41/14, 72/15, 148/15, 169/15, 53/16 ,11/18 и „Службен весник на Република Северна Македонија“ бр.193/24) се уредуваат заштитата, чувањето, обработката и користењето на архивскиот материјал, инспекцискиот надзор и надлежностите на Државниот архив на Република Северна Македонија.


Архивското законодавство започнува со Законот за државни архиви од 1951 година врз основа на кој се формирани Државниот архив на Народна Република Македонија и девет околиски архиви. Во 2012 година е донесен Законот за архивски материјал кој до денес е во сила, но предизвикува правна несигурност во однос на обврските на јавните иматели и приватните иматели на архивски и документарен материјал како и електронското работење. 


Во овој закон направено е јасно разграничување меѓу поимите документарен материјал и архивски материјал. Архивското работење започнува кога од документарниот материјал ќе се одбере оној што има архивски карактер, при што се вршат активности, како: евидентирање, категоризација, сместување, чување, заштита, обезбедување и користење во соодветен простор до конечно предавање на архивскиот материјал на трајно чување во Државниот архив. 


Законот за архивски материјал даваат правен основ на електронско архивско и канцелариско работење, односно овозможуваат документарниот и архивскиот материјал да биде во електронска форма. Согласно член 6 од овој Закон, архивскиот материјал создаден во електронска и слична неконвенционална форма се архивира во изворната форма, односно во формата во која е создаден, под услов да се задржи формата и да не се менува изворната содржина. Потребно е нормативно регулирање на процесите за чување, складирање, пристап и користење на трајните електронски документи во Државниот архив.


Со поинтензивна употреба на националните информациски системи на површина излегоа и предизвици како од технички така и од правен аспект. Законот го уредува начинот на чување на документарниот и архивскиот материјал во електронска форма, но не и каде ќе се чува. Обврските на имателот на материјалот се да го чува во изворна и безбедна состојба за да не се оштети, исчезне или уништи, да обезбедува услови за сместување и обезбедување, да обезбедува соодветен простор, стандардна опрема и техничко- технолошки средства за чување и заштита. 


Овој закон го уредува начинот и постапката на уништување на документарен материјал по изминување на рокот за негово чување, но не содржи посебни правила за начинот на уништување на документарен материјал во електронска форма.


Предизвик претставува и член 9 ставот (3) од овој Закон, електронските документи треба да бидат заверени со користење на електронски потпис, а без притоа да се прецизира видот на електронскиот потпис доколку се има предвид дека само квалификуван електронски потпис има правна и доказна сила на своерачен потпис . 


Со Уредбата за канцелариско и архивско работење („Службен весник на Република Македонија“ 1/2014) се разработуваат прашања кои се однесуваат на начинот на преземање на дејствијата во канцелариското работење, но се потешко применливи за електронското работење и архивирање. Дефиницијата за канцелариско работење, опфаќа: прием на документ врши овластено службено лице во органот, односно лицето кое работи во писарницата, распоредување на документот од страна на одговорното лице и испраќањето на документот кое исто така се врши во писарницата. Кога станува збор за информациски системи преку кои се врши електронското работење, многу често се прескокнуваат одредени административни чекори, и примената на оваа одредба е проблематична. Сепак голем предизвик за електронското работење се дејствијата кои се преземаат по разведрувањето на документите, чувањето и архивирањето.


Согласно член 29, став (1) од Уредбата, архивскиот примерок, најдобро изготвен или умножен примерок кој се смета за прв примерок – оригинал, како и на барањето на архивскиот примерок да се официјализираат со потпис на овластено службено лице и службен печат и со ставање на штембил, оваа дефиниција ја исклучува електронската форма, бидејќи истата не познава најдобро изготвен и умножен примерок.


Неопходно е да се воспостават и развијат информациски системи за електронско работење и движење на документите и електронско архивирање со цел да одговори на процесите на дигитализација. Со промената на работа со хартиени документи во електронски, потребно е да се воспостави и обезбеди нивната организација и чување во администрацијата, како и преносот, евидентирањето, чувањето и користењето на трајните електронски документи во Државниот архив. Со воспоставување на овие системи и процеси потребно е и создавање на унифицирана нормативна и методолошка основа.
1.2
Причини за проблемите кои се предмет на разгледување 
· Текстот на Законот за архивскиот материјал е менуван и дополнуван седум пати, поради што е неконзистентен во уредувањето на одредени прашања. 

· Зајакнување на архивската дејност како кај јавните иматели на архивскиот материјал, така и од приватните иматели на архивскиот материјал во однос на обврските на чување, заштита и предавање на архивскиот материјал во Државниот архив имајќи предвид дека имателите не се уредни и точни во извршување на обврските од овој Закон.

· Дополнување и прецизирање на надлежностите на Државниот архив.

· Технички и правни предизвици за електронското работење и архивирање на документи/записи, во сите фази, од создавање до архивирање, и трајно чување. 

· Недоволно јасно формулирано законско барање електронските документи да бидат заверени со електронски потпис што би предизвикало по тешкотии при електронско архивирање. 

· Приемот, распоредувањето и испраќањето на документот во физичка смисла се одвива поинаку отколку на електронски документи, по електронски пат. 

· Одредбите што се однесуваат на чување и архивирање по разведрувањето на документите не се пресликува и во електронското работење на ист начин. 

· Текстот на Законот не упатува каде имателот на материјалот ќе го чува истиот. 

· Уредбата остава простор на органите да определат на кој начин (форма) ќе ги чуваат документите. 

· Планот на архивски знаци, Листата на архивски материјал и Листата на документарен материјал потребно да се вградат во информациските системи за електронско работење. 

· Недостасува дефинирање на поимот „траен електронски документ“ и критериумите за утврдување на вредноста на електронските документи.

· Недостасува дефинирана правна рамка за заштита, складирање, пристап и користење на трајни електронски документи во Државниот архив, така што електронски документи ќе можат да бидат безбедно сочувани и достапни за граѓаните во дигитална форма.

· Со Законот за архивски материјал, имателите на јавен архивски и документарен материјал немаат обврска за воспоставување на информациски системи кои ќе овозможат електронско работење помеѓу електронските писарници. 

2. 
Цели на предлог регулативата
Со Предлог-законот за Архивски материјал и Архивски дејност се очекува постигнување пошироки општествени цели и тоа, унапредување и стандардизација на  процесите на канцелариското и архивско работење, заштитата, чувањето, обработката и користењето на архивскиот материјал, како значајно културно наследство на државата и извор на колективната меморија на целокупното општество. Целта на овој закон е воедначено постапување при канцелариско, архивско работење и  уредувањето на електронското архивирање 

Во новото законско решение целосно се регулира продукцијата на службени електронски документи, како и чувањето, заштитата и користењето на електронскиот архивски материјал, преку формирање на единствен централизиран информациски систем со унифицирани стандарди за управување со документи, метаподатоци и информации за архивскиот материјал, Единствен национален архивски информациски систем со што на Државниот архив, како сервис на граѓаните, ќе му се овозможи полесно управување со архивските фондови и збирки, а на корисниците ќе им се овозможи полесен, побрз и поквалитетен пристап до јавните документи.
Предлог-законот за Архивски материјал и Архивска дејност во Република Северна Македонија е важен правен акт кој ги уредува правилата и процедурите за управување со архивите, како и за заштита и чување на документи од историски, културен и правен значај. Овој закон има за цел да го унапреди и уредува функционирањето на архивската дејност во земјата, обезбедувајќи стандарди и регулативи кои ќе осигурат заштита на архивските фондови и документите, како и нивна достапност за истражување и јавна употреба, како и ќе овозможи поголема транспарентност, ефикасност и консолидација на архивските ресурси во земјата и нивното електронско работење.
3.
Можни решенија (опции)

3.1
Опис на решението „не прави ништо“  
Тековното законско решение е неодржливо и претставува пречка во развојот на дигиталното општество. Воедно, дигиталната трансформација преку која се предвидува редизајнирање на традиционалните процеси, работните текови и модели за испорака на услугите со цел да се создаде поефикасно и поефективно управување и работење, доколку не биде целосно спроведена на територијата на Република Северна Македонија и се продолжи со преносот на информации од физички формат, државата целосно ќе изгуби во однос на дигиталниот свет кој што забрзано се одвива глобално и отвара многу придобивки и предности.
3.2
Опис на можните решенија (опции) за решавање на проблемот


Опција 1: 
· Носење на нов закон со кој електронски  документи, исто како и другите форми на документ ќе станат стандарден, конвенционален материјал.  
· Се олеснуваат барањата на Имателите на приватен архивски материјал.

· Се прави единствен електронски документ План и листи.

· Се овозможува целосна електронска размена на документи помеѓу јавни органи, како и давање на електронски услуги кон граѓаните.
· Се воспоставуваат електронски системи за канцелариско и архивско работење во целокупниот јавен сектор.
· Се воспоставува Единствен национален архивски информациски систем, како единствен електронски систем за трајно чување на електронски документи и давање на користење, во Државниот Архив.

4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 


Со понуденото решение се очекува позитивно економско влијание, особено во приватниот сектор, кој ќе добива побрзи услуги, како и прифаќање на електронските документи генерирани од нивните системи. Се предвидува целосна дигитализација на канцелариското и архивското работење во јавниот сектор им се овозможува целосна дигитализација на јавните услуги. Со ова ќе се намалат трошоците за издавање документи на хартија, нивно печатење и испраќање по пошта, а ќе се скрати и времето на давање услуги. Ова позитивно ќе влијае, особено кај приватниот сектор, кој е веќе дигитализиран во најголем дел од работењето. 


Економските влијанија на архивската дејност во Република Северна Македонија, како и на било која друга земја, можат да бидат многубројни и различни. Архивите, иако на прв поглед можеби не се директно поврзани со економски активности, имаат значителен економски импакт во различни аспекти:


Заштита на имотни и правни права, архивите чуваат важни правни документи, и други записи кои имаат економска вредност. Заштитата на овие документи е клучна за правата на поединци и компании, што може да влијае на стабилноста на пазарот, економската безбедност и довербата во правниот систем.


Истражувачка дејност и економски развој, архивите чуваат историски податоци кои можат да бидат искористени за истражување и анализа на економски трендови. Овие податоци може да помогнат во креирањето на политики за економски развој, како и да се искористат од страна на економисти, истражувачи и бизнис-секторот за донесување информирани одлуки. Архивите можат да играат клучна улога во подобрување на стратегиите за планирање и инвестиции.


Промоција на културен туризам, архивските фондови кои се поврзани со историски настани, личности или периоди може да се користат за развој на културниот туризам. Овие фондови можат да привлекуваат посетители кои се заинтересирани за историски податоци и културно наследство, што може да има директен економски ефект преку туризмот.


Работни места и образованието, архивската дејност може да создаде работни места, како што се архивисти, технички персонал, истражувачи и административни службеници. Зголемувањето на потребата за квалификувано персонал, како и инвестициите во обука и образование на архивисти, имаат економски ефект на образовниот и работниот пазар. Ова може да води до економски раст во секторите поврзани со образование и професионална обука.


Управување со документи и намалување на трошоци, добро управување со архивите може да доведе до поефикасно користење на ресурси и намалување на трошоците. 

4.2
Фискални влијанија 

Понуденото решение со актот за организација и систематизација утврдува организациска единица за канцелариско и архивско работење кај Имателите на јавен документарен и архивски материјал. Дополнително, трошоци ќе се јават за за воспоставување на информациски системи за канцелариско и архивско работење кај јавните органи,  како и за воспоставување на Единствен национален архивски информациски систем.

Од друга страна, целосната дигитализација на канцелариското и архивското работење кај јавните институции ќе придонесе за оптимизација во искористувањето на човечките ресурси во јавните институции. Освен тоа, со намаленото користење на хартија и придружни канцелариски материјали и опрема, како печатари и други мултифункциски уреди и потрошен материјал значително ќе се намалат тековните буџетски трошоци за административното работење во јавниот сектор.
Инвестирање во инфраструктура, одржувањето на архивите и создавање на нови архивски објекти (згради, складишта) бара значителни капитални инвестиции. Изградбата на нови архива или модернизација на старите архива може да доведе до зголемени државни расходи.

Технолошки трошоци, архивите, посебно во дигиталната ера, бараат значителни трошоци за технологија, како што се сервери, софтвер, дигитализација на архиви и едукација на персоналот за работа со нови технологии. Овие трошоци се фискално значајни и можат да влијаат на буџетот на државата.

Организирање на обуки за персоналот, Архивската дејност бара стручен персонал (архивисти, технички персонал, истражувачи), што значи дека државата мора да вложи средства во плати и обука. Ова создава тековни расходи за администрацијата.

4.3
Социјални влијанија 

Со понуденото решение нема да се намали социјалната инклузивност на ранливите групи, затоа што законот уредува можност, физичките лица да бараат и да добиваат услуги на конвенционален начин, односно во хартиена форма.
Дигитализацијата на канцелариското архивското работење може да има позитивен ефект на образованието и науката, бидејќи ученците и студентите ќе имаат пристап до историски документи и податоци кои можат да ги користат во своето учење, како и за истражувачки цели. На пример, архивските документи може да се користат во проекти за изучување на историјата, политиката, правото и другите области. 

Исто така со зголеменото дигитализирање и достапност на канцелариското архивското работење ќе се поттикне и развој на културната свест на граѓаните. Историските и културни архиви ќе им овозможат на граѓаните да научат повеќе за својата историја, традиција и култура, што е клучно за градење на заедничка национална идентитет.
Архивската дејност чуваат документи и податоци кои се важни за историјата, културното наследство и идентитетот на нацијата. Тие можат да содржат информации за важни историски настани, традиции, обичаи и личности кои ја обликувале земјата. Чување на овие материјали е од суштинска важност за идните генерации, бидејќи им овозможува да разберат и научат од минатото.
Архивската дејност може да помогнат во зачувувањето на различни култури и јазици во мултикултурни општества, како што е Република Северна Македонија. Архивите кои чуваат документи на различни јазици и од различни етнички групи можат да помогнат во зајакнување на заедничката национална свест и разбирање помеѓу различни културни групи.
Архивската дејност често чуваат документи кои се од витално значење за социјалната правда, како што се документи поврзани со правата на работниците, здравствена заштита, образованието и други основни права. Достапот до овие документи е клучен за поттикнување на правата на поединците и групите.
Архивската дејност играат важна улога во зачувувањето на меморијата на важни настани и личности кои се важни за социјалното вклучување на различни групи во општеството. Архивската дејност помагаат во создавањето на заедничка историја, што е важно за социјално вклучување и изградба на општествениот капитал.

4.4
Влијанија врз животната средина 

Целосната дигитализација на канцелариското и архивското работење, каде што има генерирање на голем број документи на хартија, ќе придонесе за зачувување на животната средина преку намалување на користењето на хартија во административното работење. 
Преку дигитализацијата на архивското работење значително ќе се намали употребата на хартија, што директно влијае на намалување на сечата на дрвја, како и намалување на отпадот што би се генерирал од физичките архиви. Ова ќе го намали негативното влијание врз животната средина и ќе ја намали потребата за складирање и транспорт на хартиени документи.

Намалувањето на печатењето и сечата на хартија ќе води и до помал отпад од неупотребени архивски материјали. Ќе има помал обем на старење на документи и потреба за нивно чување, што исто така ќе го намали создавањето на отпад.
Целокупниот процес на дигитализација може да води до зголемена енергетска ефикасност во управувањето со архивите. Со намалување на физичките складишта и транспортот на архиви, ќе се намали потрошувачката на енергија која би била потребна за одржување на физичките архиви и нивно чување
4.5
Административни влијанија и трошоци 

а) трошоци за спроведување 

За спроведување на законот не е предвидено формирање на нови институции.

 б)трошоци за почитување на регулативата 

Трошоци за воспоставување на информациски системи за канцелариско и архивско работење кај јавните органи, 

Трошоци за воспоставување на Единствен национален архивски информациски систем во Државниот Архив.

Трошоци за формирање организациска единица за канцелариско и архивско работење кај Имателите на јавен документарен и архивски материјал. 
5.
Консултации

5.1
Засегнати страни и начин на вклучување

Текстот на законот е изработен од страна на меѓуинституционала работна група формирана по заклучок од Владата. Во Работната група членуваат претставници на Министерството дигиталната трансформација (координатор), претставници од Канцеларијата на претседателот на Владата, од тимот на Секретарот  за јавни политики, координација и следење на програмата на Владата и на други стратешки планови, проекти и инвестиции поврзани со приоритетите на Претседателот на Владата, Државен архив, Државен управен инспекторат, Министерство за култура и туризам. 
Работната група одржа повеќе состаноци, организирани во просториите на Министерството за дигитална трансформација, од страна на министерот за дигитална трансформација.

5.2
Преглед на добиените и вградените мислења 


Мислењата кои се добиени од страна на институциите и од ЕНЕР се анализирани од страна на работната група и се преработени и вметнати во предлог законот.
5.3
Мислењата кои не биле земени предвид и зошто


Сите предложени мислење се земени во предвид и се вметнати во текстот на предлог законот.
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Позитивни влијанија:

Со стапување на сила на овој закон ќе се обезбеди поефикасно работење на јавната администрација и поефикасни услуги кај граѓаните и јавниот сектор. 
Ќе се намалат трошоците кај административното работење. 

Доколку не се донесе законот, дигиталната трансформација на целокупното општество нема да биде можна. 
Поголема ефикасност и пристапност, дигитализацијата на архивите овозможува полесен и побрз пристап до архивски материјал, што ја подобрува јавната услуга и зголемува транспарентност.

Смирување на ризикот од оштетување на архивите, дигитализацијата го намалува ризикот од физичко оштетување на архивите (пожари, поплави, стареење на хартија).

Подобрување на заштитата на податоците, дигиталните системи може да се заштитат со напредни технологии за криптирање и контрола на пристапот.
Негативни влијанија:
Високи почетни трошоци, примената на технологија за дигитализација и соодветно складирање на податоци бара значителни финансиски ресурси, вклучително во ИТ инфраструктура и обука на персонал.

Технички предизвици, процесот на дигитализација на старите архиви може да биде технички сложен, особено ако архивите се во лоша состојба или не се стандардирани.

Безбедносни предизвици, дигитализацијата создава нови безбедносни ризици поврзани со кибернапади, што може да доведе до загуба на податоци или неовластен пристап.

6.2
Ризици во спроведувањето и примената на секое од можните решенија (опции)

Ризик е неподготвеност на Државен Архив да го воспостави Единствен национален архивски информациски систем навремено, и да може да ги прими електронски документи на трајно чување. Потребно е Државниот Архив оваа ставка да ја предвиди во буџетот. 

Јавните институции нема да можат да одговорат за обврската за воспоставување на информациски системи, заклучно со предвидените рокови. Овој ризик да се намали преку воспоставување на заеднички системи канцелариско и архивско работење (ДМС), управувани од страна на Министерството за дигитална трансформација. Институциите кои веќе водат паралелен електронски систем за архивското работење во нивните институции ќе треба да се поврзат со ДМС системот за да има еден електронски систем за канцелариско и архивско работење во јавниот сектор кој ќе овозможува и меѓу институционалната размена на документите.
6.3
Препорачано решение со образложение

Донесување на предложеното законско решение, кое ќе ја подобрува ефикасноста на архивската дејност,  и ќе го зголемува пристапот до архивите и го зголемува нивното обезбедување. 
Со оглед на тоа што архивските институции често имаат значителен број физички документи кои се стари или ризикуваат да се оштетат, дигитализацијата овозможува да се зачуваат овие податоци за иднината. Дигитализацијата ќе ја олесни достапноста на податоците и ќе ја намали потребата за физичко складирање, што ќе ги намали трошоците за простор и ресурси.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Менувањето и унапредувањето на законите и подзаконските регулатива во областа на архивската дејност и сродни области е неопходно за да се обезбеди адекватно управување со архивите во дигиталната ера. Овие измени ќе овозможат континуиран развој на архивските системи, зголемена ефикасност, безбедност и транспарентност во чувањето на јавните и приватните податоци.
Минимално да се интервенира во Законот за заштита на културното наследство, каде што треба архивската дејност треба да биде опфатена во инспекциските надлежности на Управата за заштита на културното наследство, орган во состав на Министерство за култура и туризам.
7.2
Потребни подзаконски акти и рок за нивно донесување

Сите подзаконски акти ќе се донесат во рок од 6 месеци од стапување на сила на Законот.

· Уредба согласно Член 9 став (3) Канцелариското и архивското работење на Имателот на јавен документарен и архивски материјал го уредува Владата, на предлог на Државниот Архив.

· Правилник согласно Член 18 став (6) Формата и содржината на Планот со листи и на известувањето од став (5) ја пропишува директорот на Државниот архив со подзаконски акт. 

· Упатство согласно Член 20 став (9) Техниките на одбирање и евидентирање на архивскиот од документарниот материјал и издвојувањето на документарниот материјал со рок на чување ги пропишува директорот на Државниот архив со подзаконски акт. 

· Правилник согласно член 22 став (7) Начинот и постапката на предавање на архивскиот материјал со подзаконски акт го пропишува директорот на Државниот архив. 

· Уредба согласно Член 30 став (8) Начинот на долгорочно чување, форматите за долгорочно чување и медиумите за долгорочно складирање на јавниот документарен и архивски материјал во електронска форма со подзаконски акт ги уредува Владата на предлог на Државниот архив. 

· Деловник/одлука согласно Член 38  - За  работата, делокругот и составот на стручно-научниот совет директорот на Државниот Архив донесува Деловник за работа. 
· Уредба согласно Член 45 став (2) Начинот на обележување на документите со продолжени рокови на користење го уредува Владата, на предлог на Државниот Архив.

· Правилник согласно Член 48 Начинот на користење на архивскиот материјал и надоместоците за услугите при користењето на архивскиот материјал во Државниот архив со подзаконски акт ги пропишува директорот на Државниот архив.
· Уредба согласно Член 55  став (2) Стандардите за воспоставување и функционирање на Единствен национален архивски информациски систем, како и форматите за електронските документи кои ги прима и ги пропишува со подзаконски акт Државниот Архив со подзаконски акт во соработка со надлежното министерство.
· Правилник согласно Член 53 став (4) Стандардите за воспоставување и водење на информациските системи од став (1) на овој член ги уредува надлежното министерство.

7.3
 Органи на државната управа, државни органи и други органи надлежни за спроведување


Државниот архив на Република Северна Македонија ќе биде надлежен за спроведување на законот, а во делот на инспекцискиот надзор, освен Државниот архив ќе имаат Државниот управен инспекторат и Управата за заштита на културно наследство, при Министерството за култура и туризам.
7.4
Активности за обезбедување на ефикасно спроведување на предлогот на закон

За обезбедување на ефикасно спроведување на Предлогот на закон за Архивски материјал и Архивска дејност во Република Северна Македонија, потребно е да се преземат различни активности кои ќе овозможат успешна имплементација на законските одредби, како и постигнување на целите за  нивното електронско работење и подобрување на управувањето со архивите и нивната заштита.
Државниот архив на Република Северна Македонија ќе организираат и спроведуваат обуки и кампањи за подигнување на свеста, а  Министерството за дигитална трансформација во соработка со другите органи од државната управа орган ќе спроведува обуки за унапредување на дигиталните вештини кај вработените во јавниот сектор и електронското работење на канцелариското и архивското работење
8.
Следење и евалуација

8.1 
Начин на следење на спроведувањето 


Следењето на спроведувањето на предлог-законот за Архивски материјал и Архивска дејност клучен процес кој овозможува да се оцени дали законските измени се имплементираат ефективно и кои се резултатите од нивната примена. Министерството за дигитална трансформација, како надлежно министерство ќе биде одговорно за следење на имплементацијата на законските решенија.

Во делот на инспекцискиот надзор, освен Државниот архив ќе имаат Државниот управен инспекторат и Управата за заштита на културно наследство, при Министерството за култура и туризам.  
8.2
Евалуација на ефектите од предлогот на закон и рокови 


Министерството за дигитална трансформација ќе ги евалуира ефектите од спроведувањето на овој закон.  


Евалуација на ефектите од предложените решенија ќе биде следена низ следните индикатори:
· Проценка на влијанието на новите безбедносни стандарди за архивските документи.

· Проценка на тоа како новите прописи ќе го подобрат пристапот на јавноста до архивските документи и нивното електронско работење

· Предлог на законот се очекува да ја зголеми ефикасноста  на електронското работење и управувањето со архивите, да ја подобри безбедноста на архивските податоци и да овозможи поголем пристап на јавноста до архивската граѓа.
· Предлог на законот се очекува да ја зголеми ефикасноста  на електронското работење и меѓу институционалната соработка во јавниот сектор.
· Зголемено задоволство и мотивација за посветеност кон успешно остварување на целите на јавниот сектор со електронското работење како и ефективна дигитална јавна администрација;
· Подобрена ефикасност и ефективност при извршувањето на своите надлежности на Државен архив на Република Северна Македонија; 
· Поголем пристап на јавноста до архивските ресурси, подобрена транспарентност и подобрена доверба во јавните институции, преку дигиталните алатки.
· Подобрување на квалитетот на услугите кон граѓаните и бизнис заедницата, преку дигиталните алатки односно со електронското работење.  
· Усогласеност со меѓународните стандарди кои ќе обезбедат архивското работење да биде во согласност со глобалните пракси, односно со Европските пракси кои ќе овозможат поголема размена на податоци и архивски документи во иднина, ( на пример за истражувачки цели).
	ИЗЈАВА ОД ДРЖАВНИОТ СЕКРЕТАР

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

Датум:_____________                                                              ............................................                       






                потпис на државен секретар 


ИЗЈАВА ОД МИНИСТЕРОТ
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                      .........................................
                                                                                            потпис на министерот 

